
Prěnjowoprawjenske dźěći přeprošene
Wšitke dźěći, kotrež so na prěnje swjate woprawjenje přihotuja, su na zhromadny dźeń 
do Njebjelčic přeprošene. Tón budźe srjedu, 18. nowembra, wot 9.00 do 15.00 hodź. 
Započatk je z Božej mšu w cyrkwi, na kotruž su tež starši wutrobnje přeprošeni. Zajim-
cy njech so hač do wutory, 27. oktobra, pod www.posol.de přizjewja. Swójski přinošk 
na wobdźělnika wučinja sydom eurow.

Knižna premjera a dalšej předstajeni
Premjera noweje zběrki z tekstami młodych awtorow „LitMiks ‘26“ budźe wutoru, 
27. oktobra, w 19.30 hodź. w internaće Budyskeho Serb  skeho gymnazija. Šulerjo 
gymnazija čitanje hudźbnje wobrubja. Dalšej čitani přewjedźetej so pjatk, 30. oktobra, 
w 19.30 hodź. w Chróšćan skim kaž tež pjatk, 27. nowembra w 19.30 hodź. w Radwor-
skim młodźinskim klubje tohorunja hudźbnje wobrubjenej. Zběrka wobsahuje 23 twór-
bow 14 młodych awtorkow a awtorow w starobje mjez 15 a 29 lětami, mjez druhim Jaku-
ba Barča, Mileny Berensmeierec, Heleny Mikławškec a Valentiny Šołćic. Zajimcy móža 
sej knihu za 10,00 eurow we wšěch znatych předawanišćach serb skich knihow kupić. 

Koncert na reformaciskim dnju
W Kulowskej wosadnej cyrkwi wotměje so na reformaciskim dnju, sobotu, 31. oktob-
ra, w 17.00 hodź. koncert składnostnje 200. posmjertnin komponista Carla Marije von 
Webera. Hudźbne popołdnjo wuhotuje ewangelske kantor stwo z Ottendorfa-Okrille/
Weixdorfa zhromadnje z orche strom Drježdźanskich hudźbnikow. Cyłkowny nawod 
změje dr. Klaus Holzweißig. Zaklinča twórby Felixa Mendelssohna Bartholdyja kaž tež 
tak mjenowana „Freischützmesse“ Carla Marije von Webera. Zastup je darmotny, wo 
dary proša.

Poslednja lětuša Literarna kofejownja w Budyšinje
Michael G. Fritz, bydlacy w Drježdźanach a Berlinje, budźe z hosćom lětušeje posled-
njeje literarneje kofejownje Budyskeho ekumeniskeho tachantskeho wobchoda. Wón 
předstaji srjedu, 4. nowembra, w 19.00 hodź. w tachantskim wobchodźe swoju knihu 
„Meinen Apfelstrudel sollten Sie sich nicht entgehen lassen – Schalom, Begegnungen 
in Israel“. Mjez druhim słyša připosłucharjo dotal njepředstajene a njesłyšane awtentis-
ke stawiznički, kotrež jim kraj Israel a jich wobydlerjow zbliža. Zarjadowanje je zdobom 
druhi přinošk Ekumeniskeho tachantskeho wobchoda w temowym lěće „TACHELES 
– lěto židowskeje kultury w Sakskej 2026“. Zastup je darmotny, wo dary proša. Wšitcy 
zajimcy su wutrobnje přeprošeni.

Nabožne wusyłanja w serbskim rozhłosu
Ewangelske nabožne wusyłanje w Serbskim rozhłosu MDR ma tutu njedźelu, 
18. oktobra, farar Thomas Haenchen z Bukec. Wotkaz na na bož ne wu sy łanje 
w mediatece MDR je pod www.posol.de podaty, zdobom chowa so za QR-codom.



POWŠITKOWNE WOZJEWJENJA wudawa Kൺඍඈඅඌ඄ං Pඈඌඈඖ. Nańdźeće je tež pod www.posol.de.

Přiležnosć k swjatej spowědźi w Róžeńće
wutoru, 27. oktobra farar M. Anders, farar G. Wornar,
18.30 – 19.30 hodź. farar B. Jakubaš, pater dr. J. Müller

sobotu, 31. oktobra farar M. Anders, kanonik Š. Delan,
17.00 – 18.00 hodź. farar B. Jakubaš, kapłan F. Mróz

Kóždu sobotu do Božeje mšě za lud a kraj, kotraž so we 8.00 hodź. započina, je přiležnosć 
k swjatej spowědźi.

Zhromadnje pomnik swjateju Cyrila a Metoda wurjedźić 
Lubi čłonojo Towarstwa Cyrila a Metoda, kaž hižo na hłownej zhromadźiznje našeho 
towarstwa lětsa w februaru wozjewjene, chcemy zhromadnje pomnik a ležownosć wo-
koło pomnika swjateju Cyrila a Metoda wurjedźić. Zetkamy so tam sobotu, 7. nowem-
bra, w 9.00 hodź. Prošu přinjesće nožicy a piłu za přirězanje kerkow a štomow, hrabje, 
motyku, łopać a chošćo sobu. Wjeselu so na zhromadnu dźěłowu akciju za porjeńšenje 
našeho pomnika.           Cyril Hančik, předsyda

Nazymska akcija „Łužica pomha“
Towarstwo Cyrila a Me to da z.t. (TCM) chce tež lětsa ze swojej nazymskej akciju „Łužica 
pomha“ diecezan skemu zwjazkej Carity w pólskim Ełku zaso pomhać. Tam wjesela so 
nade wšěm, štož w swójbje trjebaš, kaž su to drasta, črije, artikle hygieny a kosmetika za 
žony a wosebje za dźěći, ale tež płokanski próšk, kuchinske graty abo pampersy za dźěći 
runje tak kaž za dorosćenych. Słódkosće měli separatnje spakować. Wotedać ho dźa so 
dary – po móžnosći w měchach – sćěhowace dny pola Špitankec w Zejicach, Kamjen ska 
dróha 10: sobotu, 7. nowem bra, wot 9.00 do 12.00 hodź., pjatk, 13. nowembra. wot 15.00 do 
18.00 hodź. kaž tež sobotu, 14. nowembra, wot 9.00 do 11.00 hodź. 

Kubłanska jězba za młodych dorosćenych
Młodźi dorosćeni w starobje 18 do 35 lět su na kubłansku jězbu klětu wot pjatka 
do njedźele, 15. do, 17. januara, do Winfriedoweho doma w Schmiedebergu pře-
prošeni. Při rozmołwach, kreatiwnych dźěłarničkach a wšelakich hrach změja 
woni składnosć nowych ludźi zeznać, nowe nazhonjenja zběrać a při tym sej 
swójsku wěru znowa wotkryć. Mjez zabawu změja wobdźělnicy dosć přiležnosćow wot-
počnyć a wotpinać. Přizjewić móža so zajimcy online. Tam su tež płaćizny podate. Wotkaz 
je na internetowej stronje www.posol.de daty abo přez tule podaty QR-code.

Putnikowanje křižerjow do Roma
Serbscy křižerjo, kotřiž chcedźa so klětu na putnikowanju wot soboty do soboty, 1. do 
8. meje, wobdźělić, móža so na internetowej stronje www.posol.de hač do póndźele, 
2. nowembra, přizjewić. Tam su nadrobne informacije podate. Kruh móžnych wobdźěl-
nikow je powjetšeny a doba přizjewjenja podlěšena.

Seminar k přihotej na sakrament mandźelstwa
Seminar k přihotej na sakrament mandźelstwa wotměje so wot pjatka do soboty, 
27. do 28. nowembra, w Smochčan skim kubłanišću swjateho Bena. Přizjewjenja 
přijimuje Dekanatne dušepastyrstwo za młodźinu we Worklecach online. Link k 
tomu je pod www.posol.de podaty a chowa so za podatym QR-codom.

TCM prosy na škot a rommé
Sekcija Swójba Towarstwa Cyrila a Metoda z.t. (TCM) přeprošuje wšitkich zajimcow 
na škotowy turněr, kotryž wuhotuje wona wutoru, 17. nowembra, wječor do pokutneho 
dnja, we 18.30 hodź. w Jasčanskej „Bjesadźe“. Kulturny dom nańdźeš z Dobrošic přijě-
ducy a křižowanišćo přeprěčiwši runjewon na kromje wsy. Wuraznje su nimo muži tež 
žony přeprošene, wšojedne kotreje staroby. Za tych, kotřiž njemóža škot hrać, zarjaduja 
zdobom turněr z kartowej hru rommé. Myta ma TCM za dobyćerjow wobeju turněrow 
spřihotowane. Wobdźělenje je za wšitkich darmotne. Wo zastaranje z jědźu a napojemi 
so TCM postara.

Literarna dźěłarnička: Biografiske dźěło ze symbolemi
W Budyskim domčku Jurja Brězana na Alberta Schweitzerowej 18 wotměje so kónc ok-
tobra literarna dźěłarnička „Biografi ske dźěło ze symbolemi“. Pod nawodom Hanki Jen-
čec refl ektuja dorosćeni swój žiwjenski puć a spožčeja dopomnjenkam z pomocu meta-
frow a časowych linijow literarnu formu. Za dźěłarničku, kotraž wotměje so pjatk, 30. ok-
tobra, wot 15.00 do 18.30 hodź. a sobotu, 31. oktobra, wot 9.00 do 18.30 hodź. měli so 
zajimcy hač do wutory, 27. oktobra, w kulturnym wobłuku ZARI, Póstowe naměsto 3 w 
Budyšinje, přizjewić. Nadrobnosće poda tam Yana Humenna, telefonowe čisło (0 35 91) 
3 16 38 57, mailowa adresa yana.humenna@domowina.de. Dźěłarnička ma škitany rum 
bjez hódnoćenja skićić. Wobdźělnicy smědźa swoje dožiwjenja dźělić, nowe perspekti-
wy wotkryć a swójski žiwjenski puć přez literarnu formu zwuraznić.

Nadźija na žiwjenskich mjezach
Na digitalne zarjadowanje pod titulom „Nadźija na žiwjen skich mjezach. Liturgiski pře-
wod w chorosći, mrěću a žarowanju“ přeprošuja Němski liturgiski institut, Katolska aka-
demija Drježdźan sko-Mišnjan skeho biskopstwa a partnerojo. Zarjadowanje wotměje 
so sobotu, 7. nowembra, wot 9.30 do 13.00 hodź. Liturgijowy wědomostnik, profesor 
dr. Marco Benini, wobswětla w třoch krótkich přednoškach, kak liturgiske jednanja a 
symbole – wot žałbowanja chorych hač k pohrjebnej swjatočno sći – ludźom w krizach 
zepěru a nadźiju spožčeja. Rozprawy nazhonjenjow a kěrluše wudospołnjeja program. 
Format měri so na hłowno- a čestnohamtskich kaž tež wšitkich zajimowanych. Wobdźě-
lenje je jednotliwje abo jako skupina móž ne. Zajimcy měli so za zarjadowanje online při-
zjewić. Wotkaz nańdu pod www.posol.de, hdźež su zdobom dalše informacije podate.

Putniska jězba do Medźugorja klětu w nalěću
Na putniskej jězbje z busom do Medźugorja su wšitcy zajim cy klětu w nalěću přeproše-
ni. Wona bu dźe dwurěčna a wotměje so wot soboty do soboty, 10. do 17. apryla. Přizje-
wjenja přijimuje Andrea Brandne rowa hač do wutory, 15. decembra, pak telefonisce pod 
čisłom (01 71) 7 42 33 81 abo z mejlku na medjugorje2025-april@gmx.de.

Róžowc serbsce sobu so modlić
Nowy duchowny poskitk je redakciski team Dekanatneho dušepastyrstwa za młodźinu 
we Worklecach spřihotował. Wotnětka móža so zajimcy krasnosćiwy róžowc w serbskej 
rěči sobu modlić, kotryž je online na platformaj Youtube a Spotify wozjewjeny. Wotkaz je 
na internetowej stronje Katolskeho Posoła www.posol.de podaty.


